
Ffrindiau
(Llythyr Paul at y Colosiaid_11)

Ydy, mae wedi’ch cymodi chi hefyd! Chi oedd mor bell oddi wrth Dduw ar un adeg. Roeddech yn elynion iddo ac yn gwneud pob math o bethau drwg. Mae wedi eich gwneud chi’n ffrindiau iddo’i hun 22 trwy ddod yn ddyn o gig a gwaed, a marw ar y groes. Mae’n dod â chi at Dduw yn lân, yn ddi-fai, a heb unrhyw gyhuddiad yn eich erbyn. 23 Ond rhaid i chi ddal i gredu, a bod yn gryf ac yn gadarn, a pheidio gollwng gafael yn y gobaith sicr mae'r newyddion da yn ei gynnig i chi. Dyma’r newyddion da glywoch chi, ac sydd wedi ei gyhoeddi drwy’r byd i gyd. A dyna’r gwaith dw i, Paul, wedi ei gael i’w wneud. (1:21-23)

Dydi Duw ddim yn gweld dim o’r hyn oedden ni cyn i ni ddod i gredu yn Iesu. Mae popeth drwg a diflas, neu dychrynllyd a chywilyddus yn diflannu, fel petaen nhw erioed wedi bodoli. Mae pawb yn cael cyfle i ddod at Dduw yn lân, yn ddi-fai, a heb unrhyw gyhuddiad yn eich erbyn.  Roedd Iesu wedi talu’r pris i bob un o Gristnogion Colosae gael eu derbyn fel ffrindiau i Dduw.
Gan fod Iesu Grist mor ogoneddus, a’i aberth ar y groes mor werthfawr, roedd Paul am i’r Colosiaid ddal gafael yn dynn ar y gwirioneddau mawr roedd Epaffras wedi eu dysgu iddyn nhw. Gorchmynion oedd ganddo i’r Colosiaid:

...rhaid i chi ddal i gredu,

...rhaid i chi fod yn gryf ac yn gadarn,

...peidiwch gollwch gafael yn y gobaith sicr mae’r newyddion da yn ei gynnig i chi. 

Dyn ni wedi edrych mewn astudiaethau eraill ar sut  ‘obaith’ sydd gan Gristnogion, a hefyd beth ydy ystyr y ‘newyddion da’. 

Wyt ti’n cofio be ydy ‘gobaith’ a ‘newyddion da’ y Cristion? 





Mae ‘run mor bwysig i ni ag oedd o i’r Colosiaid ein bod ni’n dal ein gafael yn dynn ar wirionedd yr efengyl. Mae’n hawdd iawn dod a syniadau eraill i mewn i’n Cristnogaeth, felly rhaid i ni hefyd fod yn wyliadwrus.

